
Ад Урадавай да Прэзідэнцкай
Прэзідэнцкая бібліятэка Рэспублікі Беларусь (да 1992 г. — Урадавая бібліятэка імя М. Горкага) 
знаходзіцца на сваім гістарычным месцы — на цокальным паверсе правага крыла Дома Урада. 
3 пары, калі з асобных наркамаўскіх бібліятэк стваралася адна — урадавая, прайшло шмат часу. 
Лёс бібліятэкі як дзяржаўнай кніжніцы для забеспячэння патрэб улады і кіравання знітаваны з 
лёсам самой краіны з 1933 года. Цяпер існуюць яшчэ два яе філіялы — у памяшканні па вуліцы 
К. Маркса, 38 (рэзідэнцыя Прэзідэнта краіны) і выканкама СНД. 

Ірына ТУЛУПАВА, 
фота Кастуся Дробава 

Рашэннем Кіраўніка дзяржа- 
вы Прэзідэнцкай бібліятэцы 
ў мінулым годзе было прада- 
стаўлена дакументасховішча 
па вуліцы К. Маркса, 38. Цяпер 
асноўныя фонды перамясцілі- 
ся туды. Пра новыя ўмовы мы 
гутарым з дырэктарам Сяргеем 
Квачаном. 

— Сяргей Іванавіч, даку- 
ментасховішча прадугледж- 
вае стварэнне самых апты- 
мальных умоў для захавання 
фонду. Якія тэхналагічныя 
навінкі будуць выкарыстоў- 
вацца для гэтага? 

— Захаванне друкаваных 
дакументаў фонду з'яўляецца 
прадметам нашай асаблівай 
увагі. У дакументасховішчы 
ўстаноўлена сучаснае тэхніч- 
нае абсталяванне, падключа- 
нае да высакахуткаснага кана- 
ла сувязі. 
Для захавання фонду важ- 

нае значэнне маюць паказчы- 
кі вільготнасці, тэмпературы, 
паветраабмену і асвятлення 
памяшкання. Гэтыя крытэрыі 
выконваюцца. Устаноўлена 
магутная сістэма вентыляцыі, 
якая забяспечвае замену 2 — 3 
аб'ёмаў паветра за гадзіну. Аў- 
таматычна падтрымліваецца 
аптымальная тэмпература (ад 
+ 16 да +20 градусаў) і неабход- 
ная вільготнасць — ад 50 да 60 
працэнтаў. У памяшканні ўста- 
ноўлена сучасная сістэма апа- 
вяшчэння пра пажар і сістэма 
газавага пажаратушэння. Ёсць 
таксама комплекс стацыянар- 
ных паясоў, з дапамогай якіх 
праводзіцца абяспыльванне 
фондаў, бо пыл — самае небяс- 
печнае асяроддзе для папяро- 
вых дакументаў, дзе размнажа- 
юцца шкоднікі. У памяшканні 
вытрымліваюцца асаблівыя 
ўмовы з выкарыстаннем асвят- 
ляльных прыбораў пэўнай ма- 
гутнасці, а таксама забяспеч- 
ваецца абарона ад сонечнага 
святла, каб не дапусціць выга- 
рання тэкстаў. Прыём чытац- 
кіх запытаў вядзецца ў рэжыме 
рэальнага часу з выкарыстан- 
нем аўтаматызаванай біблія- 
тэчна-інфармацыйнай сістэмы 
(АБІС). Укараненне яе дазволі- 
ла скараціць час падбору даку- 
ментаў для чытачоў. 

— Ці магчыма будзе ў но- 
вым памяшканні праводзіць 
рэстаўрацыю і кансервацыю 
дакументаў, што вельмі важ- 
на для выданняў, якія захава- 
ліся праз стагоддзі? 

— Супрацоўнікі аддзела да- 
кументазахавання выяўляюць 

— пашкоджаныя дакументы. 
Калі 
такія знаходзяцца, іх перада- 
юць у спецыялізаваны аддзел, 
які выконвае працы па пера- 
плёце і рэстаўрацыі. У новым 
дакументасховішчы было вы- 
дзелена два асобныя памяш- 
канні і набыта адпаведнае аб- 
сталяванне: выцяжныя шафы, 
спецыялізаваны стол для рэ- 
стаўрацыі. 
Плануем выкарыстоўваць 

гэтае абсталяванне з вялікай 
загрузкай. Зазвычай мы вярта- 
ем да жыцця каля тысячы кніг 
у год. Але ў кожным выпадку 
трэба гаварыць пра аднаўлен- 
не паасобку. Працэс рэстаўра- 
цыі адной кнігі можа займаць 
і дзень, і тыдзень, а магчыма, 
нават і болып. Трэба выка- 
рыстоўваць самыя сучасныя 
тэхналогіі, і тут важна вытры- 
маць прынцып "не нашкодзь". 
Бяздумная рэстаўрацыя можа 
зрабіць болып шкоды, чым да- 
памагчы. 
Што да фонду рэдкай кнігі, то 

мы падыходзім да рэстаўрацыі 
вельмі і вельмі асцярожна. 

— Недасведчаны чалавек мо- 
жа падумаць, што ў Прэзідэнц- 
кай бібліятэцы і чытач асаблі- 
вы. Хто ж сёння з'яўляецца ва- 
шымі наведвальнікамі? 

— Бібліятэка выконвае дзве 
функцыі: як прэзідэнцкая і як 
парламенцкая. У Расійскай Фе- 
дэрацыі, прыкладам, гэта дзве 
розныя бібліятэкі. 
Кніжніца з'яўляецца галіно- 

вым бібліятэчна-інфармацый- 
ным цэнтрам і цэнтрам наву- 
кова-дапаможнай бібліяграфіі 
па праблемах дзяржаўнага кі- 
равання і парламентарызму, 
права, эканомікі і грамадскіх 
навук. 3 гэтага перадусім выні- 
кае асноўны характар яе фон- 
даў. Акрамя таго, у сховішчах 
знаходзяцца і найкаштоўней- 

шыя зборы старадрукаў і рэд- 
кіх выданняў. 
Таму нашы чытачы — Прэ- 

зідэнт Рэспублікі Беларусь, 
супрацоўнікі Адміністрацыі 
Прэзідэнта, Савета Міністраў, 
Палаты Прадстаўнікоў Нацы- 
янальнага сходу Рэспублікі Бе- 
ларусь, прадстаўнікі мясцовых 
органаў улады, кіравання, а 
таксама і звычайныя грамадзя- 
не: пераважна юрысты, экана- 
місты, упраўленцы, работнікі 

— былых супрацоўнікаў, 
кніжні- 
ца брала актыўны ўдзел у жыц- 
ці горада, была ініцыятарам і 
арганізатарам многіх сустрэч 
з цікавымі людзьмі таго часу і 
карысталася вялікай папуляр- 
насцю. Чытальная зала і аба- 
немент былі адчыненыя да 23 
гадзін 45 хвілін, уключаючы 
суботу і нядзелю. 

На пачатак вайны фонд скла- 
даў 250 тыс. экзэмпляраў. Але ў 
гады вайны ён быў разрабава- 
ны. На Нюрнбергскім працэсе 
ў распараджэнні абвінавачван- 
ня меўся дакумент — даклад 
нямецкага яфрэйтара Абеля 
"Пра бібліятэкі ў Мінску". Да- 
следаваўшы кніжніцы горада, 
ён адзначаў, што ўсе вынішча- 
ны. Чытаем: "Горкаўская біблі- 
ятэка... Тут было сабрана самае 
каштоўнае з усіх сфер навукі. 
Пасля таго, як бібліятэку моцна 
разрабавалі яшчэ да майго пры- 
ходу, над уваходнымі дзвярыма 
была прыбіта дошчачка «Рэквіза- 
вана на карысць Узброеных сіл»". 
На пяты дзень пасля вызвалення 
Мінска, 8 чэрвеня 1944 года, 
бібліятэка прадоўжыла працу. 
Вялікую дапамогу ў вяртан- 
ні культурных каштоўнасцей, 
вывезеных нямецка-фашысц- 

Візітка 
Дырэктар Прэзідэнцкай бібліятэкі Рэспублікі 

Беларусь Сяргей Квачан пасля службы ва Узброеных 
Сілах паступіў у Мінскі інстытут культуры, па 
заканчэнні якога працаваў у бібліятэцы Мінскага 
інстытута электронікі і радыётэхнікі. Займаўся 
пытаннямі аўтаматызацыі, праз 5 гадоў перайшоў 
працаваць намеснікам дырэктара па камп'ютары- 
зацыі Рэспубліканскай навукова-тэхнічнай біблі- 
ятэкі. Затым вярнуўся намеснікам дырэктара бі- 
бліятэкі ў БДУІР, цяпер узначальвае Прэзідэнцкую 
бібліятэку. Першапачатковая адукацыя: бібліятэ- 
кар-бібліёграф. 

праваахоўных органаў, дзяр- 
жаўныя служачыя, выкладчы- 
кі ВНУ і студэнты. У сярэднім 
розныя падраздзяленні біблія- 
тэкі выдаюць каля трох тысяч 
дакументаў. Значна павялічва- 
ецца колькасць чытачоў у пят- 
ніцу. 3 красавіка гэтага года мы 
падоўжылі працу да 19 гадзін. 

— У наступным годзе Прэ- 
зідэнцкая бібліятэка будзе 
святкаваць свой пачэсны 
юбілей — і яна мае цікавую 
гісторыю! 

— Так, вялікая роля ў ства- 
рэнні кніжніцы належыць яе 
першаму дырэктару Сямёну 
Ашаровічу, які кіраваў біблія- 
тэкай трыццаць гадоў, з 1935-га 
па 1965-ы. Паводле ўспамінаў 

кімі захопнікамі, аказаў Мар- 
шал Савецкага Саюза Канстан- 
цін Ракасоўскі. Вядомы факт, 
што па яго распараджэнні для 
гэтых мэт быў выдзелены эша- 
лон, у ім былі і кнігі для біблі- 
ятэк Беларусі. Дапамагалі і ін- 
шыя ваеннаслужачыя. У архіве 
бібліятэкі захаваўся ліст ад 
старшага тэхніка лейтэнанта 
Фёдара Смусь, у якім ён паве- 
дамляў, што знайшоў у адным 
з падвалаў завода ў Польшчы 
фрагменты фонду нашай бі- 
бліятэкі. У час вяртання кніг 
з паўднёвых раёнаў Германіі і 
Польшчы (дзе знаходзілі схо- 
вішчы) траплялі ў наш фонд 
і кнігі з іншых бібліятэк. Да 
прыкладу, у нас маецца частка 

фонду (каля 1000 кніг і часо- 
пісаў) Рускай Тургенеўскай бі- 
бліятэкі з Парыжа і кнігі (каля 
200) заходнееўрапейскіх біблі- 
ятэк. Цяпер створаны Музей 
Прэзідэнцкай бібліятэкі, дзе 
захоўваюцца матэрыялы пра 
вечары беларускай літаратуры, 
сустрэчы пісьменнікаў з чыта- 
чамі, на якіх прысутнічалі Якуб 
Колас (1941), Пятрусь Броўка 
(1946), Максім Танк (1946), Ян- 
ка Брыль (1954), Іван Шамякін 
(1980). Маем шмат архіўных 
матэрыялаў, якія расказваюць, 
як выглядалі чытальныя залы 
розных перыядаў, захавалі- 
ся публікацыі пра бібліятэку 
ў прэсе. Беражом і друкаркі, 
канцылярскія прылады — усё, 
што выкарыстоўвалася ў тады 
яшчэ Урадавай бібліятэцы імя 
М. Горкага. Цяпер вось мяр- 
куем стварыць віртуальны му- 
зей. 

— Сённяшняя бібліятэка, 
зразумела, адрозніваецца ад 
сваёй папярэдніцы... 

— Прэзідэнцкая бібліятэка 
Рэспублікі Беларусь — сучасны 
інфармацыйны цэнтр. Камп'ю- 
тарызаваны ўсе асноўныя пра- 
цэсы: ад паступлення да выдачы 
літаратуры чытачам. Ёсць свой 
сайт з электронным каталогам 
і онлайн-заказам дакументаў 
(Ьйр://ут\\фге5ІіЬ.ог§.Ьу), паслу- 
гай электроннай дастаўкі даку- 
ментаў і віртуальнай даведачнай 
службай. 
Да паслуг нашых карыстальні- 

каў—унікальны фонд бібліятэкі, 
каля 1,5 мільёнаў адзінак захоў- 
вання. Арганізаваны доступ да 
17 паўнатэкставых баз даных, пе- 
радусім па эканоміцы, палітыцы, 
праве, статыстыцы і кіраванні. 
Чытачам даступныя 1300 назваў 
серыйных выданняў. Фонд пгго- 
год папаўняецца на 35 — 40 тыс. 
выданняў. Мы атрымліваем аба- 
вязковы экзэмпляр усёй кніжнай 
прадукцыі і перыёдыкі, што вы- 
даецца ў краіне, актыўна супра- 
цоўнічаем з шэрагам замежных 
бібліятэк у рамках міжнароднага 
кнігаабмену. 
Сяроднашыхпартнёраў—Прэ- 

зідэнцкая бібліятэка імя Б.М.Ель- 
цына, Парламенцкая бібліятэка 
Дзяржаўнай Думы Расіі, 
Расійская 
нацыянальная бібліятэка, Біблі- 
ятэка Вярхоўнай Рады Украіны, 
Парламенцкая бібліятэка Рэспуб- 
лікі Малдова, заканадаўчай пала- 
ты Олій Мажліса Рэспублікі Уз- 
бекістан, Прэзідэнцкая бібліятэка 
Упраўлення справамі Прэзідэнта 
Азербайджанскай Рэспублікі, Бі- 
бліятэка Мілі Меджліса (Парла- 
мента) Азербайджанскай Рэспуб- 
лікі, Бібліятэка Сейма Рэспублікі 
Польшча. 
Сёння Прэзідэнцкая біблія- 

тэка Рэспублікі Беларусь гато- 
ва прапанаваць шэраг інфар- 
мацыйных паслуг. Калектыў 
кніжніцы, падтрымліваючы 
традыцыі, ідзе ў нагу з часам і 
здольны забяспечыць запыты 
кожнага з чытачоў. 

